
ADVANCE : YON NOUVO SISTÈM EVALYASYON AK FÒMASYON ANSEYAN VIL NOUYÒK 

Lekòl Vil Nouyòk New York City (NYC) ap prezante Advance pou ane eskolè 2013-14 la.  Advance se nouvo sistèm pou 
evalyasyon pèfòmans anseyan epi pou sipò fòmasyon pwofesyonèl anseyan.  Sistèm sa a ap ede ranfòse kalite enstriksyon nan 
tout lekòl nou yo.  Menm pi bon fason pou anseye ap ede nou atenn objektif pi enpòtan nou an : garanti ke tout elèv nan NYC 
gradye lekòl segondè pare pou reyisi nan kolèj ak nan vi pwofesyonèl yo. 

Rezon pou yon nouvo sistèm evalyasyon ak fòmasyon anseyan ?  

Se Lwa Eta a ki egzije nouvo sistèm sa a, men amelyore fason nou evalye ak fòme anseyan nou yo te enpòtan pou Vil la.  Nou 
panse ke tout elèv ka reyisi.  Nou panse tou, epi rechèch atravè peyi a pwouve sa a, ke anseyan yo  – avèk sipò lidè lekòl yo – 
se faktè ki pi enpòtan nan lekòl nou yo pou siksè elèv.  NYC ap travay depi 2010 pou mete anplas design Advance.  Travay Vil la 
kòmanse bay rezilta siyifikatif pou ede anseyan kore aprantisaj elèv yo pi byen.  Advance ap ede tou lidè lekòl yo pou yo rive 
konprann pi byen efikasite anseyan yo ak pou sipòte devlòpman pwofesè yo nan lekòl yo. 

Kisa sa reprezante pou  pitit mwen an ? 

Sou yon ti bout tan, elèv ka atann yo pou wè twa chanjman :  

1. Plis vizit Direktè ak Direktè adjwen nan salklas.  Obsèvasyon pi kouran salklas se yonn nan eleman pi enpòtan nan 
Advance.  Obsèvasyon sa yo ap bay direktè ak lòt administratè yo yon pi bon konpreyansyon sou potansyèl chak 
pwofesè ak domèn chak anseyan bezwen devlope.  Obsèvasyon kouran sa yo, ki jenere opinyon yo, ap ede lidè lekòl 
yo tou kolabore pou amelyorasyon kontinyèl. 

2. Plis opòtinite pou montre ki kantite bagay y ap aprann.  Kòm yon faz nan Advance, lekòl yo ka mande elèv fè diferan 
travay ke yo pa te konn fè anvan.  Elèv yo ka gen plis opòtinite pou fè redaksyon ak pwoblèm Matematik pi difisil.   
Fason yo vize itilize evalyasyon yo ap ede anseyan nou yo konprann pi byen sa elèv yo konnen ak sa elèv yo ka fè.  
Direktè ak lòt administratè yo ka itilize tou evalyasyon sa yo anplis sa yo obsève pou gen yon ide global sou potansyèl 
chak anseyan ak domèn chak anseyan bezwen devlope. 

3. Yon opòtinite pou bay opinyon yo konsènan eksperyans yo nan salklas.  Elèv nan klas 3yèm-12yèm ane ap patisipe 
nan nan Sondaj Tripod Student Perception nan Prentan 2014.  Sondaj sa a kesyone elèv osijè eksperyans ansèyman, vi 
nan salklas, ak nosyon kilti nan salklas.  Opinyon elèv enpòtan e pou lekòl yo e pou anseyan yo.  Elèv yo ka ofri 
pèspektiv inik sou fason pwofesè yo kaptive yo, poze yo kesyon, ak sousye l de yo.  N ap respekte konfidansyalite elèv.  
Pwofesè yo p ap ka gade repons endividyèl elèv bay nan sondaj la. 

Menm jan ak tout chanjman enpòtan, sa ap pran tan epi sa ap bezwen sipò.  Depatman Edikasyon Vil Nouyòk New York City 
Department of Education (NYCDOE) ap bay divès opòtinite trening ak sipò onivo travay pou prepare anseyan yo ak 
administratè yo.  Alontèm, Advance ap ede garanti ke anseyan yo ap aprann ak devlope tou, pou ede elèv nou yo aprann plis. 

Ki lòt enfòmasyon mwen ka jwenn ? 

Al sou sit wèb Advance NYCDOE a : http://schools.nyc.gov/Advance, epi klike sou tab “For Families” a. 

Sit wèb sa a eksplike travay Vil la fè pou mete sou pye yon sistèm evalyasyon ak fòmasyon pwofesè ki benefisye elèv.  Ou ka 
jwenn tou respons pou kesyon moun poze souvan epi jwenn resous ak yon webinar ki bay yon pi bon dekripsyon detaye sou  
Advance. 

Si w gen plis kesyon, pale avèk direktè lekòl pitit ou ye a oswa kowòdonatè paran an. 

